ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐՈՒՄ ԵՐԻՏԱՍԱՐԴՆԵՐԻ ԻՆՔՆԱԶԱՐԳԱՑՄԱՆ, ՍՈՑԻԱԼԱԿԱՆ ՁԵՌՆԵՐԵՑՈՒԹՅԱՆ, ՄՇԱԿՈՒԹԱՅԻՆ-ԺԱՄԱՆՑԱՅԻՆ ՄԻՋԱՎԱՅՐԵՐԻ ԱՊԱՀՈՎՄԱՆ, ՆՈՐԱՐԱՐԱԿԱՆ ԿԵՆՏՐՈՆՆԵՐԻ ՁԵՎԱՎՈՐՄԱՆ ՄԻՋՈՑԱՌՈՒՄՆԵՐԸ ՀԱՍՏԱՏԵԼՈՒ, ԱՆՇԱՐԺ ԳՈՒՅՔԸ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ,  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների նախարարություն 
	13 ապրիլի 2021թ. 

	
	N ՍՊ//9055-2021

	ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն առաջարկում է «Հայաստանի Հանրապետության մարզերում երիտասարդների ինքնազարգացման, սոցիալական ձեռներեցության, մշակութային-ժամանցային միջավայրերի ապահովման, նորարարական կենտրոնների ձևավորման միջոցառումները հաստատելու, անշարժ գույքը հետ վերցնելու և անհատույց օգտագործման իրավունքով տրամադրելու», «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի  Հանրապետության  2020 թվականի դեկտեմբերի 30-ի 2215-Ն որոշման մեջ փոփոխություններ և լրացումներ կատարելու, Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագծի 3-րդ կետի 1-ին ենթակետում «երկամսյա» բառը փոխարինել «եռամսյա» բառով, իսկ 4-րդ կետի 1-ին ենթակետում «2-րդ կետում» թվերը և բառերը փոխարինել «3-րդ կետի 2-րդ ենթակետում» թվերով և բառերով:
	Ընդունվել է ։ Կատարվել է համապատասխան փոփոխություն:

	2. ՀՀ ֆինանսների նախարարություն
	13 ապրիլի 2021թ.

	
	N 01/8-3/5468-2021

	1. Հիմք ընդունելով ՀՀ վարչապետի կողմից 2021 թվականի մարտի 17-ին ՀՀ կրթության, գիտության, մշակույթի և սպորտի նախարարությունում անցկացրած խորհրդակցության NՎ/28-21 արձանագրության 2-րդ կետի 1-ին ենթակետի բ. պարբերությունը, Նախագծի վերաբերյալ բովանդակային առումով առաջարկություններ չունենք։
	Ընդունվել է ։ 

	2. Նախագծի 2-րդ կետով առաջարկվում է Հայաստանի Հանրապետության սեփականությունը հանդիսացող, ՀՀ Լոռու մարզ, ք. Վանաձոր Տիգրան Մեծի պողոտա 24 գրադարան` ․․․․․․․․․․․․․․․․․․․․․․․․․․․ դրամ կադաստրային արժեքով և 199.36 քառ. մետր ընդհանուր մակերեսով անշարժ գույքը (21.03.2014թ. N 21032014-06-0013 անշարժ գույքի նկատմամբ օգտագործման իրավունքի գրանցման վկայական) (այսուհետ` անշարժ գույք) հետ վերցնել «Լոռու մարզային գրադարան» պետական ոչ առևտրային կազմակերպությունից և Հայաստանի Հանրապետության օրենսդրությամբ սահմանված կարգով, 5 տարի ժամկետով, անհատույց օգտագործման իրավունքով տրամադրել «ԼՈՖԹ» կրթության, մշակույթի և երիտասարդության զարգացման համահայկական ՀԿ-ին (այսուհետ` կազմակերպություն) (պետական գրանցման համարը` 211.171.1106470 / 2019-12-17)` իր կողմից ներկայացված ծրագրին համապատասխան գործունեություն իրականացնելու համար:
Նախագծի 4-րդ կետի 2-րդ ենթակետով առաջարկվում է սահմանել, որ որոշման 2-րդ կետով կազմակերպությանը տրամադրվելիք անհատույց օգտագործման տարածքի համար չեն կիրառվում Հայաստանի Հանրապետության կառավարության 2011 թվականի փետրվարի 17-ի  N 304-Ն որոշմամբ (այսուհետ` Որոշում) հաստատված կարգի 5-րդ և 6.2 կետերով սահմանված պահանջները, որոնք համապատասխանաբար սահմանում են հետևյալը.
· Կարգի 6.1-ին, 6.2-րդ և 6.4-րդ կետերով սահմանված չափանիշներին համապատասխանող համայնքներին, կազմակերպություններին և հիմնադրամներին անշարժ գույքն անհատույց օգտագործման իրավունքով տրամադրվում է համապատասխան ոլորտի կամ տարածաշրջանի զարգացմանն ուղղված՝ Որոշման 2.1-ին կետով նախատեսված ծրագրի օրինակելի ձևին համապատասխանող ծրագրի առկայության դեպքում՝ ծրագրի իրականացման համար անհրաժեշտ ժամկետով:
Հասարակական կազմակերպություններին և հիմնադրամներին անշարժ գույքն անհատույց օգտագործման իրավունքով տրամադրվում է, եթե հասարակական կազմակերպության կամ հիմնադրամի կողմից առաջարկվող ծրագիրը համապատասխանում է Հայաստանի Հանրապետության կառավարության ծրագրում ամրագրված՝ պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը՝ տնտեսական կամ սոցիալական որևէ ոլորտում:
Նկատի ունենալով վերոհիշյալը, պարզաբանման անհրաժեշտություն ունի, թե Նախագծի 2-րդ կետում ի՞նչ ծրագրի մասին է խոսքը (այդպիսին բացակայում է նաև Նախագծին կից ներկայացված փաստաթղթերում):
	Ընդունվել է ։ 
























Չի ընդունվել: Հավելվածում առկա են բոլոր նախագծերը:

	3. ՀՀ արդարադատության նախարարություն 
	13 ապրիլի 2021թ. 

	
	/27.3/9121-2021

	Նախագծի 1-ին կետով նախատեսվում է հաստատել Հայաստանի Հանրապետության մարզերում երիտասարդների ինքնազարգացման, սոցիալական ձեռներեցության, մշակութային-ժամանցային միջավայրերի ապահովման, նորարարական կենտրոնների ձևավորման միջոցառումները: 
Նախագծի 2-րդ կետով նախատեսվում է Հայաստանի Հանրապետությանը սեփականության իրավունքով պատկանող անշարժ գույքը հետ վերցնել «Լոռու մարզային գրադարան» պետական ոչ առևտրային կազմակերպությունից և անհատույց օգտագործման իրավունքով տրամադրել «ԼՈՖԹ» կրթության, մշակույթի և երիտասարդության զարգացման համահայկական ՀԿ-ին:
Հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ, 5-րդ և 6-րդ կետերը, ինչպես նաև, նկատի ունենալով, որ Նախագծով նորմատիվ բնույթի իրավական ակտի ներքո ներկայացվել են ներքին և անհատական բնույթի իրավական ակտեր, ուստի գտնում ենք, որ Նախագծով նախատեսված կարգավորումներն անհրաժեշտ է ընդունել որպես առանձին իրավական ակտեր՝ իրենց բնույթին համապատասխան և հիմնավորման հետ մեկտեղ, այդ թվում՝ միջոցառումները՝ ներքին իրավական ակտով, անշարժ գույքը հետ վերցնելը և անհատույց օգտագործման իրավունքով տրամադրելը՝ անհատական իրավական ակտով:
	Միաժամանակ, անհրաժեշտ է հաշվի առնել, որ ՀՀ կառավարության 2021թ. փետրվարի 25-ի թիվ 252-Լ որոշման 15-րդ կետի համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: Տվյալ դեպքում, Ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում:
	Ընդունվել է ։ Կատարվել է համապատասխան փոփոխություն:

	Միաժանամանակ, նախագծի վերաբերյալ հայտնում ենք հետևյալը՝
1․ Նախագծի 1-ին կետով նախատեսվում է հաստատել Հայաստանի Հանրապետության մարզերում երիտասարդների ինքնազարգացման, սոցիալական ձեռներեցության, մշակութային-ժամանցային միջավայրերի ապահովման, նորարարական կենտրոնների ձևավորման միջոցառումները: Սակայն հարկ է նշել, որ նախագծի նախաբանը հիշյալ միջոցառումների հաստատմանն ուղղված համապատասխան լիազորող նորմ չի պարունակում։ Ուստի անհրաժեշտ է նախագծի նախաբանը լրացնել համապատասխան լիազորող նորմով։ Հիշյալ դրույթը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումներից։
2․ Նախագծի 4-րդ կետի 2-րդ ենթակետի համաձայն սահմանվում է, որ որոշման 2-րդ կետով կազմակերպությանը տրամադրվելիք անհատույց օգտագործման տարածքի համար չեն կիրառվում Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 5-րդ և 6․2 կետերով սահմանված պահանջները։
Այս առումով հարկ է նշել, որ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով վերոգրյալը՝ անհրաժեշտ է նախագծի նախաբանում կատարելու հղում այն իրավական ակտին, որը թույլ է տալիս չկիրառել Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի որևէ դրույթ։
	Ընդունվել է ։ Կատարվել է համապատասխան փոփոխություն:





